
 
 

VENDIM  

 

Data e miratimit: 22 gusht 2012 

 

Lënda nr. 01/10 

  

M.N.   

 

kundër 

  

UNMIK-ut  

  

 

Paneli këshillëdhënës për të drejta të njeriut, në seancën e mbajtur më 22 gusht 2012, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, vendosë si në vijim   

 

 

 

I. PROCEDURA PARA PANELIT 

 

1. Ankesa është parashtruar më 25 janar 2010 dhe është regjistruar më 28 janar 2010.   

 

2. Pas kërkesës së Panelit, më 4 korrik 2012, ankuesi parashtroi sqarime dhe dokumente 

shtesë.   

3. Më 10 gusht 2012, ankuesi dha sqarime të tjera shtesë. 

 

II. FAKTET  

 

4. Ankuesi është ish-banor i Kosovës që tani jeton në Serbi.   

 

5. Ankuesi njofton Panelin se ai është pronar i një banese në Ferizaj dhe se ka jetuar aty deri 

në hyrjen e trupave të NATO-s në Kosovë, në vitin 1999.      

 

6. Pasi që prona e tij më vonë është uzurpuar ilegalisht, ai parashtroi kërkesë në Drejtorinë 

Pronësore-Banesore (DPB). Në vendimin e datës 9 dhjetor 2004, Komisioni për Kërkesa 

Pronësore-Banesore (KKPB) i DPB-së vërtetoi të drejtën e ankuesit ndaj kësaj prone.  

 

7. Ankuesi gjithashtu njofton Panelin se më 17 janar 2007, ai kërkoi nga Agjencia Kosovare e 

Pronave (AKP), pasuese e DPB-së, që të vendos banesën e tij nën administrimin e AKP-së. 

Në faqen e internetit të DPB-së thuhet se kjo pronë ka qenë nën administrim që nga data 13 

mars 2008.   

 

8. Përmes një letre të datës 10 nëntor 2009, AKP-ja njoftoi ankuesin se prona e tij është marrë 

nën administrim dhe se është përfshirë brenda skemës së qiradhënies së AKP-së. AKP-ja 

më tej shpjegoi se në një kohë të pasaktësuar pas kësaj ajo pronë është liruar dhe më nuk 

është lëshuar me qira. Në të njëjtën letër, AKP-ja po ashtu deklarojë se gjatë kohës kur 

prona ka qenë e lirë, është dëmtuar deri në atë masë sa që nuk ka qenë e mundur që të 

gjendet dikush për ta marrë me qira. AKP-ja erdhi në përfundim se kjo pronë ishte hequr 

nga skema e qiradhënies dhe ka këshilluar ankuesin që të njëjtën ta marr në riposedim. 

Paneli nuk është njoftuar nëse ankuesi ka tentuar ta merr pronën në posedim.   

 

9. Me kërkesë të Panelit, AKP-ja sqaroi më tej se prona e ankuesit është dhënë me qira deri 

më 1 qershor 2009, kur qiramarrësi kishte shkëputur marrëveshjen e qiradhënies për shkak 

të gjendjes së dobët të kësaj banese. Që nga ajo kohë, AKP-ja e ka klasifikuar pronën si “të 

pamundshme për t’u lëshuar me qira”. 

 

10. AKP-ja gjithashtu ka njoftuar Panelin se më 22 maj 2009 komuna e Ferizajt kishte pyetur 

AKP-në për borxhet e papaguara të banesave në ndërtesën ku gjendej prona e ankuesit. 

Përmes një letre të datës 1 shtator 2009, AKP-ja njoftoi komunën për kërkesën e M.N., për 

të cilën KKPB-ja kishte marrë vendim në favor të tij. AKP-ja po ashtu njoftoi komunën se 

banesa ishte nën administrimin e saj dhe se ishte përfshirë në skemën e qiradhënies së 

AKP-së. Një kopje e të njëjtës letër i është dërguar M.N.-së, por ankuesi thotë se asnjëherë 

nuk e ka pranuar atë.   

 

11. AKP-ja gjithashtu deklaron se më vonë kishte kuptuar se komuna e kishte demoluar 

objektin.   

 

12. Më 11 shkurt 2010, ankuesi kërkoi nga AKP-ja që t’ia konfirmojë shkatërrimin e objektit 

dhe kërkoi nga e njëjta që t’i identifikojë personat përgjegjës. Në përgjigje përmes letrës së 

datës 11 shkurt 2010, AKP-ja njoftoi ankuesin se prona ishte e dëmtuar dhe e 

pabanueshme, si dhe se ka qenë e detyruar të ndërpres administrimin e saj. Në të njëjtën 

letër, AKP-ja gjithashtu deklaroi se nuk mund ta kthente në posedim të ankuesit. Në letër 

ankuesi gjithashtu njoftohet për të drejtën e tij që të ndjek mjetet e tjera juridike për 

kompensimin e humbjes së tij materiale.   

 

13. Megjithatë, ankuesi deklaron se objekti është shkatërruar plotësisht nga autoritet komunale 

të Ferizajt në qershor të vitit 2009, se AKP-ja ka qenë në dijeni për këtë fakt, por se nuk ka 

ndërmarrë masa për ta parandaluar atë dhe se nuk e ka informuar në mënyrë të duhur për 

këtë demolim. 

 

14. Më vonë Paneli është njoftuar se në atë vend është ndërtuar një rrethrrotullim 

komunikacioni rrugor.   

 

 

III. ANKESA  

 

15. Ankuesi ankohet për veprat e administratës komunale të Ferizajt, e cila ka demoluar pronën 

e tij, duke i shkaktuar kështu dëme materiale.     

 

16. Ai gjithashtu ankohet për dështimin e AKP-së që të mbrojë pronën e tij nën administrimin e 

saj, që ka çuar në demolimin e saj nga autoritet komunale dhe i ka shkaktuar dëme 

materiale.       

 

 

IV. LIGJI  

 

17. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të parapara 

në nenin 1, 2 dhe 3 të Rregullores së UNMIK-ut nr. 2006/12. 

 

18. Në bazë të nenit 1.2 të Rregullores, Paneli ka juridiksion ndaj ankesave lidhur me shkeljet e 

pretenduara të të drejtave të njeriut nga UNMIK-u.       

 

19. Lidhur me veprat e pretenduara të Komunës së Ferizajt, Paneli tanimë ka konsideruar se më 

së voni nga 15 qershori 2008, UNMIK-u në parim nuk mund të konsiderohet përgjegjës për 

veprat ose lëshimet, që janë të atriboueshme autoriteteve të Kosovës, vetëm në bazë të 

vazhdimit të ekzistimit të Rezolutës 1244 (1999) të Këshillit të Sigurimit të Kombeve të 

Bashkuara  (shih PKDNj, Ibrahimi, nr. 86/10, vendim i datës 16 mars 2012, §§ 10-11). Nuk 

ka rrethana të veçanta që do të mund të çonin në përfundim tjetër në këtë rast.   

 

20. Lidhur me dështimin e pretenduar të AKP-së që të mbrojë pronën e ankuesit na demolimi, 

Paneli tanimë ka konsideruar se pas datës 31 dhjetor 2008 UNMIK-u më nuk ka juridiskon 

qp të mbikëqyrë funksionimin e AKP-së (shih PKDNj, Vuliq, nr. 05/07, mendimi i datës 18 

mars 2011, §§ 54-56). Kështu, me rastin e shkatërrimit të pronës së ankuesit në Ferizaj dhe 

kur AKP-ja vendosi ta heq nga skema e qiradhënies, pra, në qershor, përkatësisht në nëntor 

2009, UNMIK-u më nuk ka qenë përgjegjës për veprimin apo mosveprimin e pretenduar të 

AKP-së.   

 

21. Për këtë arsye, Paneli konsideron se ankesa është jashtë juridiksionit  ratione personae, dhe 

se rrjedhimisht duhet të shpallet e papranueshme.  

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME 

 

 

 

Andrey ANTONOV       Marek NOWICKI  

Zyrtar ekzekutiv                          Kryesues 


